
Qorti tal-Magistrati (Malta)

Magistrat
Dr. Leonard Caruana LL.D., M.A. (Fin. Serv)

Seduta ta’ nhar il-Gimgha, 19 ta’ Novembru 2021.

Avviz Nru: 163/2020 LC
Western Company Ltd
Vs

Ramona Rodenas

[I-Qorti,

Rat ir-rikors tas-socjeta Western Company Ltd datat it-02 ta’
Settembru 2020 fejn talbet lil din il-Qorti tikkundanna lil Ramona
Rodenas thallasha s-somma ta’ hamest elef, sitt mija u erbgha u
tmenin Ewro u disghin ¢entezmu (€5,684.90) rapprezentanti prezz
ta’ vettura tat-tip Vauxhal Vectra bin-numru ta’ redistrazzjoni IBT-
962 mibjugha u kkonsennjata lilha, bl-ispejjez, inkluz dawk tal-Ittra
Uffi¢jali a tenur tal-Artikolu 166A tal-Kap.12 tal-Ligijiet ta’ Malta bin-
numru 924/20 u |-Mandat ta’ Sekwestru kawtelatorju pprezentat
kontestwalment u l-imghax sad-data tal-pagament effettiv.

Rat ir-risposta tal-intimata datata t-12 ta’ Ottubru 2020 fejn fost id-
diversi eccezzjonijiet, hija tikkontendi li “l-esponenti tgawdi I-
privilegium fori fir-rigward ta’ din I-Onorabbli Qorti peress li meta
kienet tghix gewwa Malta, Ramona Rodenas kienet tirrisjedi gewwa
Ghawdex u mhux Malta.”

Rat ix-xhieda u d-dokumenti pprezentati mir-rapprezentant tal-
Adenzija Identity Malta limitatament ghall-ec¢ezzjoni preliminari
rigwardanti I-privilegium fori;

Rat in-noti ta’ sottomissjonijiet tal-partijiet;
Rat id-dokumenti kollha;
Ikkonsidrat,

llli I-prezenti provediment jirrigwardja limitatament |-ec¢ezzjoni
moghtija mill-intimata rigwardanti I-privilegium fori li I-intimata tinsisti
li ghandha tgawdi minnu.

Ikkonsidrat;

llli fin-nota ta’ sottomissjonijiet taghha, Il-intimata tispecifika illi
ecc¢ezzjoni odjerna hija msejsa fuq I-Artikoli 50(1) u 741(¢) tal-Kap.
12 tal-Ligijiet ta’ Malta. llli I-Artikolu 50(1) jistipola:

“Bla hsara tad-dispozizzjonijiet tal-artikoli 770 u 771, il-Qorti
tal-Magistrati (Ghawdex), b’eskluzjoni tal-qrati ta’ Malta,hija
kompetenti biex tiehu konjizzjoni ta’ kull pretensjoni kontra I-
persuni li joqoghdu jew li ghandhom ir-residenza taghhom
ordinarja fil-GzZira ta’ Ghawdex jew ta’ Kemmuna, kif ukoll
ta’dawk il-kawzi |-ohra kollha Ii I-ligi tghid espressament li
ghandha tiehu konjizzjoni taghhom dik il-gorti” (emfasi ta’ din il-

Qorti)

Mill-bran appena c¢itat, jemani ¢ar li d-dispozizzjoni li fugha l-intimata
ged tibbaza |-e¢ezzjoni taghha hija soggetta ghal dak li jiddisponu
[-Artikoli 770 u 771 tal-Kap. 12 tal-Ligijiet ta’ Malta, liema zewg
Artikoli jistabblixxu |-e¢¢ezzjoni ghar-regola generali ta’ kif ghandha
tigi stabbilita I-kompetenza bejn il-Qrati ghall-gzira ta’ Malta u dawk
ghall-gzira ta’ Ghawdex®.

Mill-provi limitati u sottomissjonijiet |li ghandha I-Qorti quddiema
f'dan l-istadju jirrizulta li I-Artikolu 771 tal-Kap. 12 tal-Ligijiet ta’ Malta
m’ghandu ebda applikazzjoni ghall-kaz de quo. Min-naha I-ohra,
madanakollu, jidher li I-Artikolu 770 tal-Kap. 12 tal-Ligijiet ta’ Malta
jista’ jkun pertinenti ghal dan I|-ezami peress |i jirrigwardja
sitwazzjoni fejn kontraenti jkunu marbuta flimkien b’obligazzjoni.
Dan I-Artikolu jistipola li:

1 Ara f'dan is-sens I-Artikoli 50(1), 741(¢), 767 u 768 tal-Kap. 12 tal-Ligijiet ta’
Malta.

“770. ll-privilegium fori jispi¢ca wkoll, fil-kaz li 1-kawza tkun
dwar obbligazzjoni li, skont il-ftehim, kellha tigi esegwita fi
Gzira partikolari.”

Dan effettivament ifisser li minkejja li parti tista prima facie tidher li
tibbenefika mill-privilegiu fori, dan il-benefi¢éju jista’ jispicca fl-
eventwalita li I-mertu tal-kawza jkun dwar obbligazzjoni li kellha tigi
ezegwita fi Gzira partikolari.

L-azzjoni tas-socjeta rikorrenti hija talba ghall-hlas tas-somma ta’
€5,684.90 allegatament dovuta lilha mill-intimata in segwitu ghall-
bejgh tal-vettura tat-tip Vauxhaul Vectra li allegatament giet
mibjugha u kkonsenjata lill-intimata. llli t-tezi attrici tipprospetta
zew(q istanzi kuntrattwali: dik tal-bejgh u dik tal-pagament. Filfatt,
fin-nota ta’ sottomissjonijiet taghha, is-socjeta rikorrenti targumenta
li I-azzjoni odjerna hija distinta mill-bejgh per se peress li huwa “dak
li ghadu ma sehhx i jifforma |-mertu ta’ dawn il-proc¢eduri?,
b’referenza ghall-obbligu tal-hlas.

F’dan ir-rigward, din il-Qorti taghmel referenza ghal dak li ntgal fis-
sentenza John Mary Grima et vs Francis Cutajar®:

“17. Fil-fatt anke s-sentenza tal-Qorti tal-Appell Angelo
Zammit v. Michele Debono (1917) li strahet fugha I-Qorti
tal-Appell fBorg v. Bonnici taghmilha c¢ara Ii tribunal li
huwa kompetenti biex jisma’ kawzi dwar |-ezekuzzjoni ta’
ftehim huwa wkoll kompetenti biex jisma’ kawzi ac¢essorji
ghall-istess: “Attesocche’ e’ generalmente ammesso che il
tribunale competente in ragione di territorio a conoscere
delle controversie relative alladempimento di una
convenzione e anche competente a pronunciare sulle
azioni accessorie allo stesso, quale sarebbe quella pel
risarcimento di danni per inadempimento dell’obbligazione
assunta.” L-istess Qorti kkonkludiet i fil-kaz partikolari li
kellha quddiemha din ir-regola ma kinitx tapplika, peress li
l-azzjoni tal-attur ma kinitx azzjoni relatata ma’ xi
obbligazzjoni kontrattwali. “Attesocche’, pero’, nella specie
quella regola non trova applicazione; poiche’ listanza
dell’'attore ha per base la colpa puramente extra-
contrattuale, negando egli la realta’ della pretesa vendita di

2 Ara pagna 2 tan-nota ta’ sottomissjonijiet tas-socjeta rikorrenti (a fol. 39 tal-atti
proc¢esswali).

3 John Mary Grima et vs Francis Cutajar, Qorti tal-Appell, 28 ta’ Jannar 2013
(Appell Civili Nru 80/2011/1).

merletti, e qualificandola como un raggiro mediante cui egli
si indusse a versare I'ammonto di cui adesso chiede il
rimborso.”

18. Dawn iz-Zzewg decizjonijiet tal-Qorti tal-Appell ghalhekk
Jjghallmu i ghall-finijiet tal-Artikolu 770 tal-Kodici tal-
Organizzazzjoni u Procedura Civili anke meta |-kawza ma
tkunx specifikatament dwar obbligazzjoni li kellha tigi
esegwita fi gzira partikolari izda tkun dwar vertenza li
hija relatata ma’ tali obbligazzjoni, din bhala ac¢essorja
ghall-obbligazzjoni principali ghandha titqies fuq I-istess
bazi, u ghalhekk f'dan il-kaz il-privilegium fori ma japplikax.”
(emfasi tal-Qorti).

lli fil-fehma ta’ din il-Qorti, m’hijiex korretta s-socjeta rikorrenti meta
tipprova tispezzetta I-bejgh tal-vettura mill-obbligu tal-pagament. Di
piu, il-Kodi¢i Civili stess jistipola li I-kunsinna tal-haga jew il-
pagament tal-prezz huma separati u accessorji ghall-bejgh tal-
oggett, kif jemani mill-Artikolu 1347 tal-Kap.16 tal-Ligijiet ta’ Malta li
jistipola:-

“1347. |l-bejgh hu perfett bejn il-partijiet, u, kwantu
ghall-bejjiegh, il-proprjeta tal-haga tghaddi ghand ix-xerrej,
malli jsir il-ftehim fuq il-haga u fuq il-prezz, ghalkemm il-
haga tkun ghad ma gietx ikkunsinnata u langas ma jkun
ghad thallas il-prezz; u minn dak il-hin il-haga nfisha tibqa’
ghar-riskju u ghall-uzu tax-xerrej.” (emfasi ta’ din il-Qorti).

llli b’hekk, sabiex din il-Qorti tara jekk hemmx l-applikazzjoni tal-
Artikolu 770 tal-Kap. 12 tal-Ligijiet ta’ Malta jew le, trid tara fejn gie
ezegwit il-bejgh tal-vettura, aktar milli fejn ged isir il-hlas, kif gqed
targumenta s-socjeta rikorrenti. llli sfortunatament, sa dan Il-istadju
tal-proc¢eduri, il-Qorti m’ghandha fidejha ebda prova ta fejn sehh il-
bejgh de quo jew jekk hemmx xi stipulazzjoni rigwardanti fejn kellha
tigi ezegwita.

llli b’hekk, fin-nuggas ta’ din il-prova, il-Qorti ma tistax tapplika I-
eccezzjoni stabbilita mill-Artikolu 770 tal-Kap. 12 tal-Ligijiet ta’ Malta
u b’hekk se tapplika I-principji generali stabbiliti mill-Artikolu 50(4) u
741(¢) tal-Kap. 12 tal-Ligijiet ta’ Malta.

lli 1-uni¢i provi fl-atti processwali in sostenn tal-e¢¢ezzjoni tal-
privilegium fori huma kopja tal-karta tal-identita tal-intimata u x-

xhieda tar-rapprezentant tal-Agenzija Identity Malta. Dawn iz-zewg
provi jikkonfermaw illi I-indirizz tal-intimata jinsab fil-Gzira
Ghawdxija. Ghalkemm huwa ben risaput li I-fatt li persuna jkollha
indirizz registrat flokalita ma jfissirx necessarjament li dik il-persuna
fattwalment tirrisjedi fdak I-indirizz, fdawn [-atti pro¢esswali ma
tressget ebda prova li tikkwerela jew tixhet dubju dwar jekk I-indirizz
registrat tal-intimata huwiex ir-residenza attwali taghha. F’'dan id-
dawl, il-Qorti sejra tiehu I-indirizz registrat taghha bhala I-indirizz tal-
lok ta’ fejn tghix.

B’hekk, abbazi tal-provi mressga sa dan Il-istadju, dina I-Qorti hija
tal-fehma Ii l-intimata rnexxielha tipprova, ghall-finijiet ta’ din I-
eccezzjoni, illi hija togghod fil-Gzira ta’ Ghawdex ai fini tal-Artikolu
767 tal-Kap. 12 tal-Ligijiet ta’ Malta.

Decide:

Ghaldagstant ghar-ragunijiet kollha suesposti il-Qorti ged tagta’ u
tiddeciedi |-e¢cezzjoni preliminari tal-intimata Ramona Rodenas
dwar il-privilegium fori billi tilga’ I-istess e¢¢ezzjoni u tordna li |-atti
tal-kawza odjerna jigu rinvijati lir-Registratur tal-Qrati Civili sabiex
dawn jigu assenjati u jkomplu jinstemghu mill-Qorti tal-Magistrati ta’
Ghawdex fil-Gurisdizzjoni inferjuri taghha.

L-ispejjez tal-prezenti jibqghu rizervati ghal mas-sentenza finali.

Dr. Leonard Caruana
Magistrat

